
GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqgtarja Verona Dibra, né ¢éshtjen pérmbarimore té kreditorit Korporata
Energjetike e Kosovés SH.A., me seli né Gjakové, rruga “Mbretéresha Teuta” p.n., kundér
debitorit Restorant “Relax”, me seli né Rahovec, fshati Brestoc, duke vendosur lidhur me
prapésimin e debitorit t& ushtruar kundér Aktvendimit E.nr.48/2012 té datés 01.02.2012, té
Gjykatés Komunale né Rahovec, jashté seancés me daté 29.04.2024, merr kété:

AKTVENDIM

PRANOHET si i bazuar prapésimi i debitorit Restorant “Relax” dhe Aktvendimi E.nr.48/2012 i
datés 01.02.2012, i lejuar nga Gjykata Komunale né Rahovec, SHFUQIZOHET.

Arsyetim

Gjykata Komunale né Rahovec, duke vepruar sipas propozimit té kreditorit Korporata
Energjetike e Kosovés SH.A., ka lejuar pérmbarimin sipas Aktvendimit E.nr.48/2012 té datés
01.02.2012, duke lejuar pérmbarimin né bazé té dokumentit té besueshém Faturés Nr.9027361
té datés 04.01.2012, me té cilin e ka urdhéruar debitorin, qé né afat prej 7 ditésh t’ia paguaj
kreditorit borxhin né shumé té pérgjithshme prej 2,163.98 €, me kamaté ligjore prej 3.5 %, nga
dita e dorézimit té propozimit né gjykaté e deri né pagesén definitive si dhe té gjitha shpenzimet
e procedurés pérmbarimore, nén kércénimin e pérmbarimit t€ dhunshém, me regjistrimin,
vlerésimin, sekuestrimin dhe shitjen e sendeve té luajtshme dhe té paluajtshme deri né vlerén e
borxhit.

Debitorét né kundérshtimin e paraqgitur brenda afatit ligjor, ka theksuar ndér té tjerash se
fatura mbi bazén e té cilés éshté lejuar ekzekutimi mban pérshkrimin se borxhi éshté krijuar né

bazé té konsumit té energjisé elektrike deri me 01.01.2012, duke mos pérfshiré se pér cilén

periudhé éshté konsumuar sasia e pérshkruar e energjisé elektrike andaj si e tillé e njéjta éshté e
mangét dhe nuk mund té paraqesé bazé pér lejimin e pérmbarimit té propozuar. Tutje ka shtuar
se debitori rregullisht ka paguar faturat mbi shpenzimin e energjisé elektrike, shuma gé kérkohet
nga kreditori éshté shumé té cilén pa asnjé bazé e ka faturuar kreditori né formé té paushallit me
vleré prej 33% mbi shumén e faturuar. Gjykatés i ka propozuar gé ta pezulloj procedurén

pérmbarimor.

Kreditori nuk ka paraqitur pérgjigje né prapésim.

Gjykata Themelore né Gjakové — Dega né Rahovec, me aktvendimin E.nr.48/2012, té
datés 03.06.2015, e ka refuzuar si té pabazuar prapésimin e debitorit, t€ ushtruar kundér
Aktvendimin E.nr.48/2012 té datés 01.02.2012, pér caktimin e pérmbarimit i lejuar nga Gjykata

Komunale né Rahovec.

Debitori me daté 19.06.2015, ka paragitur ankesé, pér shkak té shkeljeve esenciale té
dispozitave té LPP-sé, vértetim té gabuar dhe jo té ploté té gjendjes faktike si dhe aplikim té
gabuar té sé drejtés materiale, duke i propozuar Gjykatés sé Apelit, qé té aprovohet ankesa,

ndérsa aktvendimi i shkallés sé paré té abrogohet, si dhe ta kthej né rishqyrtim dhe rivendosje.

Gjykata e Apelit e Kosovés, me Aktvendimin Ac.nr.4552/2015 té datés 22.07.2016, ka
aprovuar si té themelté ankesén e debitorit, ka anuluar aktvendimin e atakuar dhe ¢éshtja i éshté

kthyer Gjykatés Themelore né Gjakové — Dega né Rahovec né rishqyrtim dhe rivendosje.

Gjykata pas shqyrtimit té pretendimeve té debitorit té paragitura né prapésim, shqyrtimit
dhe vlerésimit té provave gé gjenden né shkresat e I&ndés, vérejtjeve sipas aktvendimit té
Gjykatés sé Apelit t¢ Kosovés dhe duke iu referuar dispozitave té nenit 69 dhe 71 té Ligji Nr.
04/L-139 pér Procedurén Pérmbarimore, (tutje LPP), gjeti se prapésimi i debitorit éshté i bazuar,

andaj té njéjtin e aprovoi dhe vendosi si né dispozitiv té kétij Aktvendimi, pér shkaget si né vijim:

Sipas nenit 29 par.1l té LPP-s¢, pércaktohet se “Pérmbarimi me géllim té realizimit té
kérkesés né té holla caktohet edhe né bazé té dokumentit t& besueshém”, ndérsa me nén-par.1.3
té kétij neni fatura pércaktohet si njé nga dokumentet e besueshme, kurse me nenin 37 té LPP-

s€, pércaktohet se “Kur propozimi pér pérmbarim paragitet né bazé té dokumentit té besueshém,

mjafton gé propozimit t i bashkéngjitet dokumenti i tillé origjinal apo kopja e tij e vértetuar sipas

ligjit.”.

Gjykata duke u bazuar né té lartcekurat gjeti se Fatura Nr. Nr.9027361 e datés
04.01.2012, né bazé té sé cilés éshté mbéshtetur propozimi pér pérmbarim dhe éshté lejuar
pérmbarimi éshté bashkéngjitur né kopje, ndérsa né shkresat e Iéndés nuk éshté deponuar
origjinali apo kopja e tij e vértetuar sipas ligjit, e rrjedhimisht propozimi pér pérmbarim éshté
paragitur né kundérshtim me nenin 38 par.1 té LPP-sé i cili pércakton se “Propozimi pér
pérmbarim duhet ta pérmbajé kérkesén pér pérmbarim né té cilén do té tregohet dokumenti

pérmbarimor origjinal apo kopje e vértetuar, apo dokumenti i besueshém..”

Andaj, nga té lartcekurat gjykata vleréson se né rastin konkret Aktvendimi mbi lejimin e
pérmbarimit E.nr.48/2012 i datés 01.02.2012, éshté nxjerré pa u plotésuar kushtet pér lejimin e
tij, ngase propozimit pér pérmbarim nuk i éshté bashkangjitur origjinali apo kopja e vértetuar e
dokumentit té besueshém dhe rrjedhimisht propozimi pér pérmbarim pérmban té meta né kuptim
té nenit 38 paragrafi 1 té LPP-sé, té cilat né kété fazé té procedurés nuk mund té evitohen nga
gjykata, ngase né fazén e mijetit juridik, gjykata kufizohet vetém né shqyrtimin e

pérshtatshmérisé sé dokumentit mbi bazén e sé cilit éshté lejuar pérmbarimi.

Meqgenése né rastin konkret, sipas vlerésimit té gjykatés nuk jané plotésuar kushtet pér
nxjerrjen e aktvendimit pér pérmbarim, ndérsa organi pérmbarues — Gjykata Komunale né
Rahovec, nuk ka vepruar konform nenit 38, paragrafi 2 t€ LPP-sé&, me té cilin pércaktohet se “Né
rast se propozimi pér pérmbarim nga paragrafin 1. i kétij neni nuk pérmban shénimet e kérkuara
dhe numrin personal identifikues apo numrin e regjistrimit té biznesit té debitorit, organi
pérmbarues do té veprojé sipas dispozitave té nenit 102 té Ligjit té Procedurés Kontestimore”,

gjykata shfugizoi aktvendimin pérmbarimor dhe vendosi si né dispozitiv té kétij aktvendimi.

Nga sa mé sipér, gjykata né mbéshtetje té nenit 73 té LPP-sé, si dhe nenit 13, paragrafi
1, pika 1.2 té Ligjit nr. 08/L-015 pér Gjykatén Komerciale, vendosi si né dispozitiv té kétij
aktvendimi.
GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr.1720/23, daté 29.04.2024

Gjyqtarja

Verona Dibra

KESHILLA JURIDIKE: Kundér kétij aktvendimi palét kané té drejté ankese né afat prej shtaté

(7) ditéve, nga dita e pranimit té aktvendimit, né Dhomat e Shkallés sé& Dyté, né Gjykatén

Komerciale té Kosovés, pérmes Dhomave té Shkallés sé paré té késaj Gjykate.

